
भूमिका
विद्यालय शिक्षा क्षेत्रमा विद्यमान शिक्षा नीति तथा कार्यक्रमहरू शिक्षामा समतामूलक पहुँच सुनिश्चित गर्ने, शिक्षालाई रोजगारी उन्मुख बनाउने, गुणस्तरमा सुधार एवं व्यवस्थापकीय क्षमतामा अभिवृद्धि गरी आर्थिक, सामाजिक विकासका लक्ष्यहरू हासिल गर्नेतर्फ लक्षित छन् । नेपालको संविधानले शिक्षालाई मौलिक अधिकारको रूपमा स्थापित गरेको छ । नेपालले सबैका लागि गुणस्तरीय आधारभूत शिक्षाको सुनिश्चितता गर्न राष्ट्रिय एवं अन्तर्राष्ट्रियस्तरमा प्रतिबद्धता जनाएको छ। सन् २०२२ सम्ममा नेपाललाईमध्यम आयस्तरको मुलुकमा स्तरोन्नति गर्ने तथा सन् २०३० सम्म दिगो विकासका लक्ष्य हासिल गर्न सघाउ पुग्ने गरी शैक्षिक कार्यक्रम तथा नीतिहरू तय भएका छन् । यही पृष्ठभूमिमा विद्यालय शिक्षाको समग्र शैक्षिक विकासका लागि सरकारले २०१६/१७-२०२२/२३ का लागि ७ वर्षे विद्यालय क्षेत्र विकास योजना कार्यान्वयनमा ल्याएको छ।विद्यालय शिक्षाको विकासका लागि समता, गुणस्तर, सक्षमता र सान्दर्भिकता विकासको सुनिश्चिताको लागि कार्यक्रम कार्यन्वयन पुस्तिका २०७७/७८ को निर्माण भई सञ्चालनमा आएको छ । कार्यक्रम कार्यन्वयन पुस्तिका २०७७/७८ ले स्थानीय तहमा नगर तथा गाउँ पालिकास्तरीय विद्यार्थी लेखाजोखा प्राविधिक समिति गठन गरी कार्यगत सीमितता पहिचान गर्न, अपाङ्गता भए नभएको यकिन गर्न, अपाङ्गता भएका बालबालिकालाई राज्यबाट प्रदान गरिने सेवा सुविधाको सुनिश्चित गर्नका लागि अनुगमन तथा सहयोग गर्ने व्यवस्था गरेको छ ।

यसै क्रममा नेपाल सरकार, शिक्षा, विज्ञान तथा प्रविधि मन्त्रालय, शिक्षा तथा मानव स्रोत विकास केन्द्रले युएसएआइडिको सहयोग,  ह्यान्डिक्याप इन्टरनेसनल, विश्‍व शिक्षा र स्थानीय साझेदार संस्थाहरूको (DPOs) सहकार्य तथा समन्वयमा राष्ट्रिय प्रारम्भिक कक्षा पढाइ कार्यक्रम लागू भएका जिल्लामध्ये १० ओटा जिल्लामा सबैका लागि पढाइ परियोजना लागू गरेको छ।सबैका लागि पढाइकार्यक्रमले प्रारम्भिक कक्षामा अध्ययनरत अपाङ्गता भएका बालबालिकाको पठन सिपको विकास गर्ने लक्ष राखेको छ । सबैका लागि पढाइ परियोजनासँगको सहकार्यमा शिक्षा तथा मानव स्रोत विकास केन्द्रले विद्यार्थी लेखाजोखा प्राविधिक समितिको क्षमता विकासका लागि तालिम सहजिकरण मार्गदर्शनको विकास गरेको छ।यस तालिम सहजिकरण मार्गदर्शनलेविद्यालयस्तरमा गरिने बालबालिकाहरुको कार्यगत सीमितताको प्रारम्भिक पहिचान गर्न विद्यालयलाई प्राविधिक सहयोग गर्नमा, आवश्यकताअनुरुप दोस्रो तहको चिकत्सकीय परीक्षणका लागि विद्यालय तथा अभिभावकलाई प्रेषण  प्रक्रियामा सहजीकरण गर्न, शैक्षिक सहुलियत तथा अन्य सुविधाको सुनिश्चितता गर्न तथा उक्त सहुलियतको गुणस्तरीयताको सुनिश्चितता गर्न र सम्बन्धित स्थानीय तहभित्रका स्रोत कक्षा, विशेष विद्यालय र मूलधारका विद्यालयको निरीक्षण तथा अनुगमन गर्नर विद्यालयहरुलाई आवश्यकताअनुसार सुझावहरु प्रदान गर्नका लागि आवश्यक ज्ञान तथा सिपको वृद्धि गर्नका लागि मद्दत गर्ने अपेक्षा राखिएको छ । 

यो तालिम सामग्री तयार गर्नका लागि आवश्यक सल्लाह, सुझाव तथा सहयोग पुर्‍याउनुहुने सम्पूर्ण महानुभावहरू तथा परियोजना प्राविधिक समिति, सहयोगी संस्था ह्यान्डिक्याप इन्टरनेसनल, विश्व शिक्षा र सबैका लागि पढाइ परियोजनाप्रति आभार व्यक्त गर्दै रचनात्मक सुझाव र सल्लाहका लागि शिक्षा तथा मानव स्रोत विकास केन्द्र धन्यवाद ज्ञापन गर्दछ। 

· समावेशी शिक्षाको अवधारणा, आवश्यकता र महत्त्व बताउन; 
· समावेशी शिक्षासम्बन्धी नीतिगत तथा कानुनी व्यवस्थाका बारेमा परिचित हुन;
· कार्यगत सीमितता तथा अपाङ्‌गताको परिचय दिँदै अपाङ्‌गताको वर्गीकरण गर्न रसेवा तथा सुविधाहरूबारे बताउन;
· शैक्षिक सहयोग प्रणालीको अवधारणाबोध गर्दै कार्यगत सीमितता तथा अपाङ्गता भएका बालबालिकाको आवश्यक सहयोगका लागि सहजीकरण गर्न;
· प्रारम्भिक पहिचानका लागि तथ्याङ्क सङ्कलन र व्यवस्थापनका लागि सहजीकरण गर्न;
· एकीकृत शैक्षिक व्यवस्थापन सूचना प्रणाली र उपप्रणालीको उपयोग गर्न;
· वैयक्तिक शैक्षणिक योजनाको निर्माण गर्न; 
· वैयक्तिक परिवार सेवा योजना निर्माण गर्न र यसमा अभिभावक तथा परिवारको भूमिका बताउन;
· दोस्रो लेखाजोखाको बारेमा परिचित हुन र सोका लागि सहजीकरण गर्न;
· विद्यार्थी लेखाजोखा प्राविधिक समितिका कार्यहरू बताउन;
· प्रेषण सेवालाई प्रभावकारी बनाउने उपायहरू खोजी गर्न;
· मूल धारका विद्यालय, विशेषविद्यालय, स्रोतकक्षार समावेशी विद्यालयको परिचय बताउन;
· स्रोतकक्षाका न्य"नतम मापदण्डमा परिचित भई सोको सुनिश्चितताका उपायहरू खोज्न ।

· आवश्यक सामग्रीहरू तयारी अवस्थामा रहेको कुरा सुनिश्चित गर्ने;
· आमन्त्रण गरिए अनुरूपका सहभागीहरू वा सरोकारवालाहरूको उपस्थिति सुनिश्चित गर्ने;
· सहभागीहरूको नाम दर्ता तथा रोचक परिचयात्मक क्रियाकलाप गरी तालिमको लागि वातावरण सहज बनाउने (परिचयको क्रियाकलाप समावेशी शिक्षा वा अपाङ्‌गताको बारेमा जानकारी लिने वा दिने प्रकारका खेल विधिबाट गर्न गराउन सकिने) ;
· आयोजकका तर्फबाट सहभागीहरूलाई स्वागत तथा तालिम वा अभिम'खीकरणका म'ख्य उद्देश्यको बारेमा जानकारी गराउने;
· सहभागितात्मक रूपमा आवश्यकता अनुरूप तालिम नियम निर्माण तथा विविध कार्य समूह (जस्तो प्रतिवेदन, मनोरञ्जन, व्यवस्थापन समूह आदि) बनाई जिम्मेवारी बाँडफाँड गर्ने;
· तालिम वा अभिमुखीकरणका विषयवस्तुहरूमा छलफल गर्नु अगाडि सबैका लागि पढाइ परियोजनाको (Reading for All Project)  बारेमा जानकारी गराउने;
· सहभागीहरूको सिकाइ अपेक्षा वा विचार सङ्‌कलन गरी यस तालिममा छलफल गरिने र गर्न सकिने विषयवस्तु बारे जानकारी दिने;
· तालिमको सुरुमा प्रिटेस्ट र अन्तमा पोस्टटेस्ट गर्ने (प्रश्नावली तयारी अवस्थामा राख्‍ने);
· अन्य आवश्यक विषय वा थप गर्नुपर्ने क्षेत्र देखिएमा सोही अनुरूप तालिकामा समावेश गर्न सकिन्छ वा छलफलका लागि खुला राख्‍ने वा आगामी दिनमा यस बारेमा छलफल गर्न सुझावका रूपमा लिने;
· तालिम वा अभिमुखीकरणको संक्षिप्त समीक्षासहित अन्तमा आयोजकका तर्फबाट समापनको क्रियाकलाप गर्न लगाउने वा गराउने ।

[bookmark: _Toc82626005][bookmark: _Toc111795792][bookmark: _Toc65337010]१. अपाङ्‌गता (Disability)
दिन : पहिलो       			   सत्र : पहिलो			            समय :९० मिनेट

परिचय 
शरीरका अङ्गहरू र शारीरिक प्रणालीमा भएको समस्याका कारण भौतिक, सामाजिक, सांस्कृतिक वातावरणका साथै सञ्चार समेतबाट सिर्जना भएको अवरोधसमेतले दैनिक क्रियाकलाप सामान्य रूपमा सञ्चालन गर्न एवम् सामाजिक जीवनमा पूर्णसहभागी हुन कठिनाइ हुने अवस्थालाई अपाङ्‌गता भनिन्छ। अत: यस सत्रमा अपाङ्‌गताको अवधारणा, प्रकार, वर्गीकरण तथा कार्यगत सीमितताको बारेमा छलफल गरिने छ।  
उद्देश्य: यस सत्रको अन्तमा सहभागीहरूले देहायबमोजिमका कार्यहरु गर्न सक्षम हुने छन्:
· अपाङ्‌गता र अपाङ्‌गताको प्रकार एवम् वर्गीकरणबारे बताउन 
· अपाङ्‌गता र कार्यगत सीमितताबारे व्याख्या गर्न
· परिचयपत्र एवं सेवासुविधाहरूबारे बताउन
विषयवस्तु 
· अपाङ्‌गताको अवधारणा
· प्रकार, गम्भीरताको आधारमा वर्गीकरण र चिन्ने आधार
· कार्यगत सीमितता र अपाङ्‌गता
· परिचयपत्र र सेवासुविधा 
सामग्री : बोर्ड, मार्कर, मेटाकार्ड पाठपत्र न्यूजप्रिन्ट पेपर

सहजीकरण क्रियाकलाप 
	क्रि. नं.
	क्रियाकलाप विस्तृतीकरण
	समय

	१
	विषय परिचय 
· अन्तरक्रियाको माध्यमबाटविषयवस्तु, उद्देश्य र औचित्यबारे जानकारी गराउने		
	५ मिनेट

	२
	अपाङ्‌गताको अवधारणा, प्रकार, गम्भीरताको वर्गीकरण र सेवासुविधा 
· सहभागीहरूलाई कक्षाकोठामा वा समुदायमा कस्तो कस्तो किसिमको अपाङ्‌गता देखिरहनुभएको छ? लक्षणहरू के हुन्छन् ? अपाङ्‌गता भएका बालबालिकाहरूले के कस्ता सेवासुविधाहरू पाइरहेका छन् जस्ता विषयमा दुई दुई जनाको जोडीमा छलफल गर्न लगाउनुहोस्। छलफल गर्दा अपाङ्‌गताको अवधारणा, प्रकार, गम्भीरताको वर्गीकरण र सेवासुविधामा केन्द्रित रही छलफल गराउनुहोस्। जोडी छलफलका कुरालाई सुनाउन लगाउनुहोस्।
· दुई समूहमा प्रश्तोत्तर खेल खेलाउनुहोस्।दुई समूहमा विभाजन गर्ने र दुवै समूहलाई पालैपालो दोस्रो कोठामा राखेको कार्यगत सीमितताबारे कथनहरू छ्यासमिस गरी सोध्ने र कथनअनुसारको अपाङ्‌गता के हो ? भनेर सोध्ने गर्नुहोस्।  
· सही उत्तर दिएमा १ अङ्क दिनुहोस् । प्रस्तुतिपश्‍चात् सहजकर्ताले अपाङ्‌गता र अपाङ्‌गताका प्रकार तथा लक्षणहरूसहित गम्भीरताको आधारमा ४ प्रकारका वर्गीकरण, परिचयपत्रको रङ, सेवासुविधाबारे व्याख्या गर्दै प्रष्‍ट पारिदिनुहोस्।

खेलका लागि कथनहरू 
	अपाङ्‌गता
	कार्यगत सीमितता

	१. शारीरिक अपाङ्‌गता
	उठबस गर्न, हिँड्‌डुल गर्न, हात चलाउन, हातले काम गर्न जस्ता हुने कठिनाइ

	२. दृष्टिसम्बन्धी अपाङ्‌गता
	देख्न, हेर्न, पढ्न, सिक्न, हिँड्‌डुल गर्न जस्ता हुने कठिनाइ

	३. सुनाइसम्बन्धी अपाङ्‌गता
	सुनेर, बोलेर सञ्चार गर्न हुने कठिनाइ

	४. श्रवण दृष्टिविहीनसम्बन्धी अपाङ्‌गता
	हेरेर, सुनेर, बोलेर सञ्चार गर्न तथा हिँड्‌डुल गर्न हुने कठिनाइ

	५. स्वर र बोलाइसम्बन्धी अपाङ्‌गता
	बोलेर सञ्चार गर्न हुने कठिनाइ

	६. मानसिक वा मनोसामाजिक अपाङ्‌गता
	मनस्थितिमा आउने कठिनाइ वा डर, त्रास, चिन्ता, दिक्दारीपन, विनाकारण रुने, कराउने, हाँस्ने वा असामान्य व्यवहार देखाउने

	७. बौद्धिक अपाङ्‌गता
	सिक्न, सम्झन, बुझ्न हुने कठिनाइ

	८. अनुवंशीय रक्तश्राव (हेमोफेलिया)सम्बन्धी अपाङ्‌गता
	आन्तरिक वा बाह्य रक्तश्राव रोक्न कठिनाइ हुने तथा दुख्ने


	९. अटिजम अपाङ्‌गता
	एकोहोरो हुने, सञ्चार गर्न, घुलमिल हुन र सिक्नमा हुने कठिनाइ

	१०. बहु अपाङ्‌गता
	माथि उल्लिखित दुई वा दुईभन्दा बढी अपाङ्‌गताअन्तर्गत हुने कठिनाइ भएको अवस्था



	५० मिनेट

	३












	कार्यगत सीमितता 
· सहभागीहरूलाई जोडीमा बस्न लगाउनुहोस् ।
· जोडीगत रूपमा मेटाकार्ड वितरण गरी, कार्यगत सीमितता र अपाङ्‌गता कुनै घटनाको प्रतिनिधित्व हुने गरी व्याख्या गराउनुहोस् ।
· जोडीगत रूपमा पढ्नुभयो भनेर सोध्नुहोस् ।
· विस्तृत समूहमा मेटाकार्डमा लेखिएका जानकारीहरू आदानप्रदान गरी सहभागीहरूमा कार्यगत सीमितता हुनुपरेका अवस्थाहरू वा कारणहरूका बारेमा सोध्नुहोस् ।
· सहभागिताको लागि धन्यवाद दिई छलफललाई सारांशतिर लैजानुहोस् ।
· अपाङ्‌गता र कार्यगत सीमितताको फरक के र कसरी भनेर विषयलाई प्रस्तुत गर्ने वा देखाउने गर्नुहोस् ।
सारांश
· अपाङ्‌गता:व्यक्तिको शरीरको बनावट र प्रणालीमा भएका समस्या एवं सामाजिक, सांस्कृतिक र सञ्चारहरूको अवरोधका कारण दैनिक क्रियाकलापको सम्पादन गर्न र सामाजिक जीवनमा पूर्णरूपले सहभागी हुन नसक्ने एक प्रकारको अवस्था नै अपाङ्‌गता हो। 
· कार्यगत सीमितता:क्रियाकलापको दैनिकीलाई ज्ञानको प्रयोग गरेर कुनै पनि जिम्मेवारी सम्पादन आफैँले गर्न समस्या हुने अपाङ्‌गताको व्यापक अर्थ नै कार्यगत सीमितता हो।
	३० मिनेट














	४
	प्रतिबिम्बन
· सत्रमा सिकेका मुख्य विषयवस्तुबारे प्रश्नावलीको माध्यमबाट सहभागीलाई प्रतिबिम्बन गर्न लगाउनुहोस् ।
· नमुना प्रश्‍नहरू: (क) अपाङ्‌गता भनेको के हो ? अपाङ्‌गता कति प्रकारका हुन्छन् ? गम्भीरताको आधारमा अपाङ्‌गतालाई कति भागमा वर्गीकरण गरिएको छ ? आदि। 	
	५ मिनेट	
























































[bookmark: _Toc65337011][bookmark: _Toc82626006][bookmark: _Toc111795793]२. समावेशी शिक्षा (Inclusive Education)

दिन : पहिलो                                सत्र : दोस्रो                                  समय :९० मिनेट

परिचय 
समावेशीकरण र समतामूलक समाज निर्माणको निमित्त समावेशी शिक्षा, एकीकृत शिक्षा र विशेष शिक्षा तथा यस सम्बन्धी मौजुदा ऐन, नीति, नियम, सेवा तथा सुविधाहरू सम्बन्धमा जानकारी हुनु जरुरी हुन्छ। अपाङ्‌गता भएका बालबालिकाहरूले सामना गर्नुपरेका समस्याहरूको पहिचान गरी सोको न्यूनीकरण गर्न सकेमा मात्र सामाजिक न्याय, सुरक्षा र संरक्षणमा आधारित गुणस्तरीय शिक्षा सुनिश्चित गराउन सकिन्छ। अत: यस सत्रमा यी विषयवस्तुको सेरोफेरोमा रही छलफल तथा अन्तरक्रिया गरिने छ। 
उद्देश्य :यस सत्रको अन्तमा सहभागीहरू निम्न कार्यहरू गर्न सक्षम हुने छन् :
· समावेशी शिक्षा, एकीकृत शिक्षा र विशेष शिक्षाको अवधारणा एवम् भिन्‍नता छुट्याउन
· समावेशी र बहिष्करणबिच तुलना गर्न
· समावेशी शिक्षा तथा अपाङ्‌गता भएका बालबालिकाहरूका लागि उपलब्ध ऐन, नीति, नियम तथा सेवासुविधाहरूबारे बताउन
· अपाङ्‌गताभएका विद्यार्थीहरूले भोग्नुपरेका धारणागत, वातावरणीय, संस्थागत अवरोधहरू पत्ता लगाउन र ती अवरोधहरू न्यूनीकरण गर्ने उपायहरू बताउन
विषयवस्तु 
· समावेशी शिक्षा, एकीकृत शिक्षा र विशेष शिक्षाको अवधारणा
· समावेशी र बहिष्करणबिचको भिन्‍नता
· ऐन, कानुन, नीतिनियम तथा सेवासुविधा
· अपाङ्‌गता भएका बालबालिकाहरूले भोग्नुपरेका कठिनाइ तथा न्यूनीकरणका उपाय

सामग्री : बोर्ड, मार्कर, मेटाकार्ड पाठपत्र न्यूजप्रिन्ट पेपर

सहजीकरण क्रियाकलाप 
	क्रि. नं.
	क्रियाकलाप विस्तृतीकरण
	समय

	१
	विषय परिचय 
· अन्तरक्रियाको माध्यमबाटविषयवस्तु, उद्देश्य र औचित्यबारे जानकारी गराउनुहोस् ।		
	५ मिनेट	

	२
	समावेशी शिक्षा नीति नियम तथा सेवासुविधा
· समावेशी शिक्षा नीति, नियम तथा सेवासुविधाबारे खेल विधिबाट प्रष्‍ट पारिदिनुहोस् ।
ठिक बेठिक खेल खेलाउने विधि
· सहजकर्ताले तल दिइएका समावेशी शिक्षा, ऐन, नीति नियम, सेवासुविधासम्बन्धी ठिक वा बेठिक कथनहरू (उत्तरसहित) पाठपत्रको रूपमा राख्‍नुहोस्। सबै सहभागीहरूलाई तालिम कक्षमा उभिन भन्ने र माथिका हरेक कथन पालैपालो पढेर सुनाउने गर्नुहोस्। पढिसकेपछि ‘ठिक’ लाग्ने सहभागीहरूलाईबस्न र ‘बेठिक’ लाग्ने सहभागीहरू उठिराख्न भन्‍नुहोस्। सहभागीलाई कारण वा तर्कसहित ठिक बेठिक छुट्याउन लगाउनुहोस्। आवश्यकताअनुसार सहजकर्ताले सही उत्तर प्रष्ट पारिदिनुहोस्।
समावेशी शिक्षासम्बन्धी नमुना कथनहरू
· शारीरिक कठिनाइ वा अपाङ्‌गता भएका बालबालिकाहरूले मूलधारका विद्यालयहरूमा सफलता प्राप्‍त गर्न सक्छन्।
उत्तर : ठिक, यदि सही टेवा दिने व्यवस्था गरिएको छ भने शारीरिक अपाङ्‌गताले विद्यालयमा सफल हुन रोक्दैन।
· अपाङ्‌गता भएका बालबालिकाहरू सुरक्षित हुनका लागि स्कुल नगई घरैमा बस्नुपर्छ। 
उत्तर : बेठिक, यदि प्रधानाध्यापक, शिक्षक तथा अन्य कर्मचारीहरूले उनीहरूको सुरक्षामा विचार पुर्‍याउँछन् भने अपाङ्‌गता भएका बालबालिकाहरू विद्यालयमा सुरक्षित हुन्छन् । अपाङ्‌गता भएका बालबालिकाहरूलाई आवश्यकताअनुसार शिक्षकहरूबाट अतिरिक्त सहयोग चाहिने हुन्छ।
उत्तर : ठिक, अपाङ्‌गता भएका वा कार्यगत सीमितता भएका विद्यार्थीहरूलाई अतिरिक्त सहयोग चाहिन्छ जस्तो कि बौद्धिक अपाङ्‌गता भएका बालबालिकालाई दोहोर्‍याइ दोहोर्‍याइ सिकाउनुपर्ने हुन्छ। 
अपाङ्‌गता तथा कार्यगत सीमितता भएका बालबालिकाहरू अपाङ्‌गता वा कठिनाइ नभएका बालबालिकाहरूसँगै बसेर पढ्ने कक्षा नै स्रोत कक्षा हो। उत्तर बेठिक (सही एकीकृत विद्यालय)
· एकै प्रकारका अपाङ्‌गता वा कार्यगत सीमितता भएका बालबालिकाहरू मात्र पढ्ने विद्यालय “विशेष विद्यालय” हो। उत्तर - ठिक
· विभिन्‍न प्रकारका अपाङ्‌गता वा कार्यगत सीमितता भएका र नभएका बालबालिकाहरू एउटै विद्यालयमा सँगसँगै पढ्ने विद्यालय समावेशी विद्यालय हो। उत्तर - ठिक
· अपाङ्‌गता भएका व्यक्तिहरूको अधिकार सम्बन्धी २०७४ देखि लागु भएको हो। उत्तर- ठिक 
· अपाङ्‌गता भएका व्यक्तिहरूको लागि समावेशी शिक्षा नीति २०७५ हो। (बेठिक) सही उत्तर २०७३ हो। 
· पूर्ण अशक्त अपाङ्‌गता भएका व्यक्तिलाई निलो कार्ड र मासिक रू २००० भत्ताको प्रावधान छ। (बेठिक) (सही उत्तर- रातो कार्ड र रू ३९९०)
· अपाङ्‌गता भएका व्यक्तिको अधिकार सम्बन्धी ऐन २०७४ अनुसार अपाङ्‌गता भएका व्यक्तिहरूको हक हित संरक्षणसम्बन्धी काम गर्नका लागि प्रत्येक गापा वा नपामा उपप्रमुख वा उपाध्यक्षको अध्यक्षतामा स्थानीय समन्वय समिति गठन हुने प्रावधान रहेको छ। (उत्तर: ठिक)
· हाल नेपाल ३६० स्रोत कक्षाहरू सञ्चालनमा छन्। (बेठिक) सही उत्तर ३८०)
· स्रोत कक्षाहरूको व्यवस्थापनका लागि विद्यालय क्षेत्र विकास कार्यक्रमबाट प्रतिकक्षा वार्षिक कति रु १००,००० उपलब्ध गराइन्छ ? (बेठिक) सही उत्तर - २००,०००।–)
· व्यक्तिगत क्रियाकलाप सम्पादन गर्न तथा सामाजिक क्रियाकलापमा संलग्न हुन निरन्तर अरूको सहयोग लिनुपर्ने अपाङ्‌गता भएका व्यक्तिलाई “ग” वर्गको पहेँलो अपाङ्‌गता परिचयपत्र र सामाजिक सुरक्षा भत्ताबापत मासिक रु १००० उपलब्ध गराउने प्रावधान रहेको छ । (बेठिक- सही “ख”वर्गको निलो परिचयपत्र र रु १६०० मासिक)
· अपाङ्‌गता भएका बालबालिकालाई परीक्षामा १ घण्टा ३० मिनेटसम्म थप गर्न सकिने प्रावधान छ। (ठिक)
दृष्य/चित्र छलफल
· समावेशी शिक्षाको फोटो सामूहिक रूपमा छलफल गर्न सकिने गरी देखाउने वा हेर्न दिनुहोस् ।
· फोटोमा भएका चित्रहहरूको बारेमा छलफल गर्न लगाउनुहोस् ।
· केही सहभागीहरूलाई उक्त फोटोचित्रबारे छलफल भएबमोजिम सुनाउन लगाउनुहोस् ।
प्रश्नोत्तर तथा छलफल
· यस खेल/क्रियाकलाप र फोटो माथिको छलफल सकिएपछि ‘समावेशी शिक्षा भनेको के हो भनेर’ खुल्ला प्रश्‍न राख्‍नुहोस् । यस विषयमा खुला छलफल चलाउनुहोस् र आएका बुँदाहरूलाई न्युजप्रिन्ट वा बोर्डमा टिप्दै जानुहोस् ।
· सहभागीहरूबाट आएका विचारलाई समेट्दै छलफल टुङ्याउनुहोस्। त्यसपछि न्युजप्रिन्ट वा फ्लेक्समा तयार गरिएको समावेशी शिक्षाको परिचय,विविध व्यवस्थाहरू जस्तै स्रोत कक्षा, विशेष, एकीकृत विद्यालय, नीति, नियम, सेवासुविधा आदिबारे जानकारी देखाउँदै प्रष्‍ट पार्नुहोस्।
· मुख्य बुँदाहरूलाई सारांशको रूपमा दोहोर्‍याउनुहोस्। जस्तैसबै बालबालिकाले शिक्षा प्राप्‍त गर्ने नैर्सगिक अधिकार हो, प्रत्येक बालबालिकाहरू पृथक हुनुको साथै हरेकको रुचि, क्षमता, सिकाइ र आवश्यकता पनि फरक हुन्छ, बालबालिकाको कार्यगत लेखाजोखा वा परीक्षणपश्‍चात् संलग्नता हुने गर्दछ, र मुलुककोशैक्षिक प्रणालीले शिक्षाको ढाँचा वा प्रारूप निर्माण गरी कार्यान्वयनबाट अपाङ्‌गता, कार्यगत सीमितता भएका बालबालिकालगायत अन्य विविधतालाई पनि समेट्नुपर्छ।
	४५ मिनेट	

	३
	बहिष्करण विरुद्ध समावेशी अवधारणा तथा अपाङ्‌गता भएका बालबालिकाहरूको अवरोध र न्यूनीकरण
· बहिष्करण विरुद्ध समावेशी अवधारणा तथा अपागङ्ता भएका बालबालिकाहरूको अवरोध र न्यूनीकरणका उपायहरू डायग्राममार्फत प्रदर्शन गर्नेर छलफल विधिबाट प्रष्‍ट पारिदिनुहोस् ।
· बहिष्करण र समावेशी अवस्था झल्काउने दुईओटा डायग्राम तस्वीरहरू देखाउनुहोस् र छलफल गर्दै सहभागीहरूको विचार प्रस्तुत गर्न लगाउनुहोस् । आएका विचारलाई बोर्ड वा न्युजप्रिन्टमा टिप्नुहोस्। टिपेका बुँदाहरूका बारेमा छलफल गराउनुहोस्।
· पहिलो र दोस्रो डायग्रामले देखाउन खोजेको सन्देश सहजकर्ताले प्रष्‍ट पारिदिनुहोस् ।		
	२० मिनेट

	४






	अपाङ्‌गता भएका बालबालिकाहरूले भोग्नुपरेका अवरोध तथा न्यूनीकरण गर्ने उपायहरूको बारेमा समूह छलफल विधिमार्फत प्रस्तुत गर्नुहोस् ।
· सहभागीहरूलाई ३ समूहमा बाँड्नुहोस् ।
· ३ समूहमध्ये ‘समूह क” लाई धारणागत, “समूह ख” लाई संस्थागत र “समूह ग” लाई वातावरणीय अवरोधहरू गरी ३ शीर्षकमा छलफल गर्न लगाउनुहोस् । शिक्षण सिकाइसँग सम्बन्धित अवरोधहरू तथा न्यूनीकरणका उपायहरू पत्ता लगाई न्युजप्रिन्टमा प्रस्तुत गर्न लगाउननुहोस् ।
· सहभागीतामूलक विधिको अवलम्बन गरी प्रस्तुतीकरणमा पृष्ठपोषण प्रदान गर्नुहोस् ।
	१५ मिनेट



	५
	प्रतिबिम्बन
निम्न प्रश्‍नहरूको माध्यमबाट सत्रको समीक्षा र मूल्याङ्‌कन गर्नुहोस् ।
· समावेशी, विशेष, एकीकृत शिक्षा भन्‍नाले के बुझिन्छ र तिनको बिचमा के के भिन्‍नता छन् ? 
· बहिष्करण र समावेशीमा के के अन्तर छन् ?
· विशेष, समावेशी र एकीकृत विद्यालय हजुरहरूको नजिकै छ?
· अपाङ्‌गता भएका बालबालिकाको लागि हजुरको विद्यालयले हालको राष्ट्रिय ढाँचाको प्रावधानलाई सम्बोधन गर्ने खालको शिक्षाको अभ्यास भइरहेको छ?	
	५ मिनेट

दिन : पहिलो      			        सत्र : तेस्रो   	 	                  समय : ९० मिनेट

परिचय 
बालबालिकाहरूको कार्यगत सीमितता वा अपाङ्‌गता पहिचान समयमै गर्नु निकै महत्त्वपूर्ण हुन्छ। कार्यगत सीमितता तथा अपाङ्‌गता पहिचान समयमै भएको खण्डमा आवश्यकता अनुरूपका स्वास्थ्य, शिक्षालगायत अन्य क्षेत्रहरूमा सहयोग पुर्‍याउन सकिन्छ। अपाङ्‌गता तथा कार्यगत सीमितताको प्रारम्भिक पहिचान गर्न ज्ञान सिपलगायत विविध साधनहरूको आवश्यकता पर्दछ। तसर्थ यस सत्रमा बालबालिकाहरूको अपाङ्‌गता तथा कार्यगत सीमितताको पहिचान एवम् प्रक्रियाका सम्बन्धमा छलफल गरिने छ। 

उद्देश्य: यस सत्रको अन्तमा सहभागीहरूले देहायबमोजिमका कार्यहरु  गर्न सक्षम हुने छन् M
· प्रारम्भिक पहिचानको परिचय एवम् महत्त्वबारे बताउन
· प्रारम्भिक पहिचान गर्दा प्रयोग हुने साधन (tool) वा प्रश्नावलीबारे बताउन
· बालबालिकाहरूको पहिचान गर्दा प्रयोग हुने मार्गदर्शन तथा ध्यानदिनुपर्ने कुराहरू बताउन

विषयवस्तु 
· प्रारम्भिक पहिचानको परिचय र महत्त्व 
· प्रारम्भिक पहिचानका साधन वा प्रश्नावली
· प्रारम्भिक पहिचानका निर्देशिका र ध्यानदिनुपर्ने पक्षहरू

सामग्री : बोर्ड, मार्कर, मेटाकार्ड पाठपत्र न्यूजप्रिन्ट पेपर भिडियो क्लिप घटना, प्रश्नावली, प्रोजेक्टर, स्लाइड
सहजीकरण क्रियाकलाप 
	क्रि. नं.
	क्रियाकलाप विस्तृतीकरण
	समय

	१
	विषय परिचय 
· अन्तरक्रियाको माध्यमबाटविषयवस्तु, उद्देश्य र औचित्यबारे जानकारी गराउनुहोस् ।		
	५ मिनेट	

	२
	प्रारम्भिक पहिचानको परिचय एवम् महत्त्व
· प्रारम्भिक पहिचान के हो र किन महत्त्वपूर्ण छ ? भन्‍ने प्रश्‍न गरी मष्तिष्क मन्थन गराई बुँदाटिपोट गर्न लगाउने र भिडियो देखाई टिपोट गरेका बुँदाहरूलाई भिडियोसँग तुलना गर्न लगाउनुहोस् ।
· भिडियोले दिन खोजेको सन्देश र त्यसको सान्दर्भिकता सम्बन्धमा छलफल गरी निष्कर्षमा पुग्नुहोस् ।
· पहिचानको प्रक्रियामा मनन गर्नुपर्ने पक्षहरूलाई मामिला वा घटना अध्ययनसँग जोडेर साधनको प्रयोगबारे जानकारी गराउनुहोस् । 
· सहभागीहरूलाईWG-CFM निर्देशिकावितरण गर्नुहोस् र छलफल गराउनुहोस् ।	
	३० मिनेट	

	३
	प्रारम्भिक पहिचान प्रश्नावली 
· वासिङ्टन समूह र बालबालिकाको कार्यगत नमुना र क्षेत्रको प्रयोगबारे प्रश्नावली वितरण गरी छलफल गर्नुहोस् ।
· पहिचान विधि किन उपयोगीवा महत्त्वपूर्ण छ भनेर व्याख्या गर्नुहोस् ।
· चाइल्ड फन्कसनिङ मोड्युल र यसकाप्रमुख क्षेत्रहरूबारे व्याख्या वा प्रस्तुतीकरण गर्नुहोस् ।
· समूहगत रूपमा दुई सेट प्रश्‍नहरू प्रदान गर्नुहोस् (२–४ वर्ष र ५–१७ वर्ष) र प्रत्येक प्रश्‍नको विस्तृत सचित्र उदाहरणहरूमार्फत छलफलगर्नुहोस् ।	
· WG-CFM आधारित नमुनाहरू उपलब्ध गराई ६ ओटा समूहमा छलफल गराउनुहोस् र हरेक समूहलाई ४-४ ओटा मामिलाअध्ययनसामग्री (Case study)वितरण गर्नुहोस् । सर्वोपयुक्त विकल्प (पटक्कै सक्दैन, धेरै मात्रामा छ, केही मात्रामा छ र कठिनाइ छैन) छनोट गरी कारणसहित प्रस्तुत गर्न लगाउनुहोस् ।
	५० मिनेट

	४
	प्रतिबिम्बन
· अन्तरक्रियात्मक छलफल गर्दै तलका प्रश्‍नहरूमार्फत सत्रको समीक्षा र मूल्याङ्‌कन गर्नुहोस् ।
· नमुना प्रश्‍नहरू: (क) प्रारम्भिक पहिचान के हो र किन महत्त्वपूर्ण छ ?
(ख) प्रश्नावलीमा कुन कुन उमेर समूहलाई समेटिएको छ ? 
(ग) प्रश्‍नहरूको उत्तर विकल्पहरू कतिओटा छन् र कुन कुन हुन् ? आदि 
	५ मिनेट

दिन : पहिलो    		             सत्र : चौथो 		                  समय : ९० मिनेट

परिचय
बालबालिकाहरूको अपाङ्‌गता तथा कार्यगत सीमितताको प्रारम्भिक पहिचानमा अवलम्बन गरिने प्रक्रिया एवम् सामग्रीहरूबारे स्पष्ट हुनुपदर्छ। बालबालिकाको प्रारम्भिक परीक्षण गर्दा व्यवस्थित एवं प्रक्रियागत रूपमा जान जरुरी हुन्छ। पहिचान गर्दा दृष्य, स्रवण, गतिशीलता र सञ्चार तथा सिकाइमा देखिएका कठिनाइहरू पत्ता लगाउनका लागि आवश्यक एवम् उचित सामग्रीहरूको प्रयोग गर्नु जरुरी हुन्छ। अत: यस सत्रमा प्रारम्भिक पहिचानमा प्रयोग गरिने प्रक्रिया, सामग्री तथा तिनको प्रयोगको बारेमा छलफल एवं अभ्यास गरिने छ ।  

उद्देश्य: यस सत्रको अन्तमा सहभागीहरू निम्न कार्य गर्न सक्षम हुने छन् :
· प्रारम्भिक पहिचान पक्रिया तथा प्रयोग हुने आवश्यक सामग्रीहरूको उचित रूपमा प्रयोग गर्न 
विषयवस्तु 
· प्रारम्भिक पहिचान प्रक्रिया
· प्रारम्भिक पहिचानमा आवश्यक सामग्रीहरू
· सामग्रीको अभ्यास र प्रदर्शन 

सामग्री : बोर्ड, मार्कर, मेटाकार्ड  न्यूजप्रिन्ट पेपर भिडियो क्लिप ,  प्रोजेक्टर, स्लाइड

सहजीकरण क्रियाकलाप 
	क्रि. नं.
	क्रियाकलाप विस्तृतीकरण
	समय

	१
	विषय परिचय 
· अन्तरक्रियाको माध्यमबाटविषयवस्तु, उद्देश्य र औचित्यबारे व्याख्या गरिदिनुहोस् ।
	५ मिनेट	

	२
	प्रारम्भिक पहिचान र आवश्यक सामग्रीहरू 
· बालबालिकाहरूको समग्र पहिचान कसरी गर्ने भनेर सहजकर्ताले नै नमुनात्मक अभ्यासको प्रर्दशन (दृश्य, श्रवण, हिँडाई, कुराकानी/सञ्चार, सिकाइसम्बन्धी) गरेर देखाउनुहोस् । 
· प्रश्नोत्तरमार्फत (कुन क्रियाकलाप देख्नुभयो? त्यहाँ केहीसुधार गर्नुपर्ने देख्‍नुभयो ? सबै प्रक्रिया स्पष्ट थियो? बसाईको व्यवस्था र भाषा बालबालिकामैत्री थियो ? आदि ) सबैको धारणा बुझ्नुहोस् ।
· सहजकर्ताहरू प्रर्दशन गरेका नमुना प्रस्तुति झैँ सहभागीहरू ४-५ जनाको एउटा समूह बनाउने र शिक्षक र विद्यार्थीको भूमिका दिने गर्नुहोस्। वासिङ्गटन ग्रुपको प्रश्नावली दिँदै प्रारम्भिक पहिचानको भूमिका प्रदर्शन गर्न लगाउनुहोस् । 
· भूमिका प्रदर्शनपश्‍चात् अन्य सहभागीहरूलाई समीक्षात्मक पुनरावलोकन गर्न लगाउने र आवश्यक्ता अनुरूप सहजकर्ताले पृष्ठपोषण दिने गर्नुहोस्। 
· समूह छनौट गर्ने सहजकर्ताहरूले प्रस्तुत गरे जस्तै नाटक विधिमार्फत नमुना प्रर्दशन गर्न लगाउनुहोस् ।
· सहभागीहरूको प्रस्तुतिमा पृष्ठपोषण प्रदान गर्नुहोस् ।
· अन्य सहभागीहरूलगायत र सहजकर्ताले भूमिका अभिनयमा पृष्ठपोषण दिनुहोस् ।
· प्रारम्भिक पहिचानसम्बन्धी ८ मिनेटको भिडियो प्रदर्शन गर्ने र सहभागीहरूलाई भिडियोको सन्देशबारे प्रश्‍न सोध्ने र छलफल गर्ने गर्नुहोस्। 
	८० मिनेट

	३
	प्रतिबिम्बन
· सहभागीहरूलाई सिकेका मुख्य विषयवस्तुहरूमा प्रश्नोत्तरको माध्यमबाट प्रतिबिम्बन गर्न लगाउनुहोस् ।
नमुना प्रश्‍नहरू
(1) प्रारम्भिक पहिचानमा दृष्टि र श्रवणका लागि प्रयोग हुने सामग्रीहरू के के हुन सक्छन् ? 
(2) बौद्धिक कठिनाई पहिचान गर्दा प्रयोग हुने समग्री र क्रियाकलापहरू के के हुन सक्छन् ? 
(3) शारीरिक कठिनाई पत्ता लगाउने के कस्तो सामग्री र प्रक्रिया अवलम्बन गर्ने सकिन्छ ? आदि 	
	५ मिनेट































[bookmark: _Toc111795796][bookmark: _Toc82626010]५. प्रारम्भिक पहिचान (Early Screening) फिल्ड अभ्यास 

दिन :दोस्रो                       सत्र : पहिलो, दोस्रो र तेस्रो                     समय :२७० मिनेट

उद्देश्य: यस सत्रको अन्तमा सहभागीहरू निम्न कार्य गर्न सक्षम हुने छन् :
· प्रारम्भिक पहिचानका प्रश्नावलीको प्रयोग गर्न 
विषयवस्तुः 
· प्रारम्भिक पहिचानलागि प्रश्नावली 
· प्रारम्भिक पहिचानमा आवश्यक सामग्रीहरू

सामग्री : नोट प्याड,बोर्ड मार्कर, मेटाकार्ड  न्यूजप्रिन्ट पेपर,  प्रोजेक्टर, स्लाइड 

	क्रि. नं.
	क्रियाकलाप विस्तृतीकरण
	समय

	१
	फिल्डअभ्यास तयारी परिचय
· फिल्ड अभ्यासको योजना निर्माण र सोबारे अभिमुखीकरण गराउनुहोस् ।
	३० मिनेट

	२
	फिल्डअभ्यास
· फिल्ड अभ्यासको लागि कुनै एक नमुना विद्यालय छनोट गरी वास्तविक बालबालिकहरूसगँ डाटा सङ्‌कलनगर्नको लागि पठाउनुहोस् । विद्यालयलाई पुर्वसूचना दिनुहोस् ।
· सहजकर्ताले फिल्डमा ट्याबलेट प्रयोग गर्न र डाटा सङ्‌कलनमा सहयोग गर्नुहोस्। सबै सहभागीहरू संलग्न भए नभएको र सिके नसिकेको अनुगमन गर्नुहोस् ।
· ट्याबलेट प्रयोग एवं फिल्ड अभ्यासमा परेका कठिनाइहरूलाई अर्को दिन हुने समीक्षाको लागि टिपोट गर्न लगाउनुहोस् ।
	२०० मिनेट

	३
	फिल्ड अभ्यासबाट प्राप्‍त अनुभवको आदानप्रदान
· समूहअनुसार नै सहभागीहरूलाई फिल्ड अभ्यासबाट प्राप्‍त अनुभवको आदानप्रदान गर्न लगाउनुहोस् ।(सबल पक्ष, चुनौती एवं सुधार गर्नुपर्ने पक्षहरू)
	३५ मिनेट

	४
	प्रतिबिम्बन
· अन्तरक्रियात्मक छलफल गर्दै तलका प्रश्‍नहरूमार्फत सत्रको समीक्षा र मूल्याङ्‌कन गर्नुहोस् ।
· नमुना प्रश्‍नहरू: (क) प्रारम्भिक परीक्षण के हो र किन महत्त्वपूर्ण छ ?
(ख) प्रश्नावलीमा कुन कुन उमेर समूहलाई समेटिएको छ ? 
(ग) प्रश्‍नहको उत्तर विकल्पहरू कतिओटा छन् र कुन कुन हुन् ? 
	५ मिनेट




[bookmark: _Toc111795797][bookmark: _Toc82626011]

६. विद्यार्थी लेखाजोखा प्राविधिक समिति
[bookmark: _Toc111795798](Student Assessment Technical Committee-SATC)


दिन : दोस्रो                                सत्र : चौथो			                समय : ९० मिनेट

परिचय
विद्यालय स्तरमा बालबालिकाहरूको अपाङ्‌गता तथा कार्यगत सीमितताको प्रारम्भिक पहिचानका लागि विद्यार्थी लेखाजोखा प्राविधिक समितिको काम, कर्तव्य र अधिकारबारे स्पष्ट हुन जरूरी हुन्छ । विद्यार्थी लेखाजोखा प्राविधिक समितिले बालबालिकाको प्रारम्भिक परीक्षण गर्दा, दोस्रो तहको लेखfजोखा गर्दा र उचित शैक्षिक सहयोगको लागि सम्बन्धित सेवा प्रदायकका लागि निभाउनुपर्ने भूमिकामा समितिका सदस्यहरू स्पष्ट हुनुपर्दछ। साथै विद्यार्थी लेखाजोखा प्राविधिक समितिले अपाङ्‌गता भएका बालबालिकाहरूको उचित शैक्षिक सम्बोधन भएनभएको, छात्रावस तथा अन्य शैक्षणिक सेवाहरूको गुणस्तरको सुनिश्चिततामा निभाउनुपर्ने भूमिकामा यस सत्रमा छलफल गरिने छ । 

उद्देश्य: यस सत्रको अन्तमा सहभागीहरू निम्न कार्य गर्न सक्षम हुने छन्:
· प्रारम्भिक पहिचानको कार्ययोजना बनाउन 
· विद्यालय स्तरीय प्रारम्भिक पहिचान टोली गठनर शैक्षिक सहयोग प्रणालीका बारेमा जानकारी दिन 
· दोस्रो तहको लेखाजोखा (गहन लेखाजोखा) तथा अपाङ्‌गता भएका बालबालिकाहरूको उचित शैक्षिक सम्बोधन भए नभएको, छात्रावस तथा अन्य शैक्षणिक सेवाहरूको गुणस्तरको सुनिश्चितताका लागि विद्यार्थी लेखाजोखा प्राविधिक समितिको काम, कर्तव्य र अधिकारबारे बताउन 

विषयवस्तु 
· प्रारम्भिक पहिचान प्रक्रियामा विद्यार्थी लेखाजोखा प्राविधिक समितिको काम, कर्तव्य र अधिकार
· विद्यालय स्तरीय प्रारम्भिक पहिचान टोली गठनर शैक्षिक सहयोग प्रणाली
· दोस्रो तहको लेखाजोखामा विद्यार्थी लेखाजोखा प्राविधिक समितिको काम, कर्तव्य र अधिकार
· अपाङ्‌गता भएका विद्यार्थीहरूले पाउने सेवाहरूको गुणस्तर स'निश्चितताका लागि अनुगमन र अनुगमनका सूचकहरू
सामग्री : बोर्ड मार्कर, मेटाकार्ड  न्यूजप्रिन्ट पेपर ,  प्रोजेक्टर, स्लाइड

सहजीकरण क्रियाकलाप 
	क्रि. नं.
	क्रियाकलाप विस्तृतीकरण
	समय

	१
	विषय परिचय 
· अन्तरक्रियाको माध्यमबाटविषयवस्तु, उद्देश्य र औचित्यबारे व्याख्या गरिदिनुहोस् ।
	५ मिनेट	

	२
	विद्यार्थी लेखाजोखा समितिका कार्यहरू
· सहभागीहरूलाई ३ समूहमा विभाजन गर्नुहोस् ।
सबै समूहलाईविद्यार्थी लेखाजोखा प्राविधिक समितिक परिचय, गठन प्रक्रिया तथा कार्यहरूअध्ययन गर्न लगाउनुहोस् ।
· अध्ययनपश्‍चात् एक समूहलाई विद्यार्थी लेखाजोखा समितिको] परिचयर औचित्यबारे प्रस्तुति गर्न लगाउनुहोस् । त्यसैगरी अर्को समूहलाई विद्यार्थी लेखाजोखा प्राविधिक समितिकामुख्य कार्यहरूबारे प्रस्तुति गर्न लगाउनुहोस् । साथै तेस्रो समूहलाई गठन प्रक्रियाबारे व्याख्या गर्न लगाउनुहोस् ।
· प्रस्तुतिपश्‍चात् सहजकर्ताले आवश्यकताअनुसार प्रश्नोत्तर र छलफल गर्दै  विद्यार्थी लेखाजोखा प्राविधिक समितिका कार्य शर्तहरूरपरिचालन मार्गदर्शन(ह्यान्डआउट) वितरण गरी यस समितिको] परिचय, औचित्य, गठन प्रक्रिया र मुख्य कार्यबारे व्याख्या गरिदिनुहोस् ।

शैक्षिक सहयोग प्रणाली
· निम्न क्रियाकलाप अवलम्बन गरी शैक्षिक सहयोग प्रणालीको सम्बन्धमा प्रष्‍ट पारिदिनुहोस् । 
· सहभागीहरूलाई ३ समूहमा विभाजन गर्नुहोस् ।
· सबै समूहलाई शैक्षिक सहयोग प्रणालीको पाठपत्र (ह्यान्डआउट) वितरण गरी यस प्रणालीको परिचय, औचित्य, गठन प्रक्रिया, मुख्य कार्य र फ्लोचार्ट अध्ययन गर्न लगाउनुहोस् ।
· अध्ययनपश्‍चात् एक समूहलाई शैक्षिक सहयोग प्रणालीको परिचय, औचित्य र गठन प्रक्रियाबारे प्रस्तुति गर्न लगाउनुहोस् । त्यसैगरी अर्को समूहलाई शैक्षिक सहयोग प्रणालीको मुख्य कार्यहरूबारे प्रस्तुति गर्न लगाउनुहोस् । साथै तेस्रो समूहलाई फ्लेक्स चार्टमा तयार गरिएको फ्लोचार्टको प्रयोग गर्दै व्याख्या गर्न लगाउनुहोस् ।
· प्रस्तुतिपश्‍चात् सहजकर्ताले आवश्यकताअनुसार प्रश्नोत्तर र छलफल गर्दै शैक्षिक सहयोग प्रणाली, फ्लोचार्टको विषयवस्तु, चरणहरू र तह विभाजनबारे व्याख्या गरिदिनुहोस् ।
· प्रारम्भिक पहिचान पूर्व र दौरानका लागि आवश्यक कार्ययोजना बनाउने, समन्वय गर्ने र छलफल गर्ने गर्नुहोस् । 

प्रारम्भिक पहिचान र आवश्यक सामग्रीहरू 
क्रियाकलाप १
· विद्यार्थीहरूको प्रारम्भिक पहिचानदेखि अपाङ्‌गता भएका विद्यार्थीहरूले प्राप्त गर्ने गुणस्तरीय शैक्षिक सेवाहरूको सुनिश्चिततामा विद्यार्थी लेखाजोखा प्राविधिक समितिको महत्त्व लेखिएको Fact Sheet सबै सहभागीलाई वितरण गर्नुहोस् ।
· Fact Sheet मा भएका बुँदाहरू दुई, दुई जनाको जोडीमा छलफल गर्न लगाउनुहोस् । 
· प्रत्येक जोडीलाई ठुलो समूहमा सेयर गर्न लगाउनुहोस् । 

	३० मिनेट=

















३0 मिनेट











२० मिनेट


	३
	प्रतिबिम्बन
· सहभागीहरूलाई सिकेका मुख्य विषयवस्तुहरूमा प्रश्नोत्तरको माध्यमबाट प्रतिबिम्बन गर्न लगाउनुहोस् ।
	५ मिनेट









[bookmark: _Toc111795799][bookmark: _Toc82626013]७. दोस्रो तहको लेखाजोखा र प्रेषण सेवा
[bookmark: _Toc111795800](Second level Assessment  and Referral  Service)

दिन : तेस्रो   	                           सत्र :  पहिलो     	                समय : ९० मिनेट
परिचय	
दोस्रो तहको लेखाजोखा भनेको प्रारम्भिक पहिचानबाट पहिलो तहको कार्यगत सीमिततापहिचान भएका बालबालिकाहरूका लागि चिकित्सा कार्यक्रम हो । दोस्रो तहको लेखाजोखा प्रारम्भिक पहिचानबाट कार्यगत सीमितता पहिचान भएका बालबालिकाहरूको चिकित्सकीय परीक्षण तथा निदान, प्रेषण  सहयोग सुनिश्चितता, र व्यक्तिगत शैक्षिक आवश्यकता निर्धारण गरी पठन परिमाणहरू सुनिश्चित गर्नमहत्त्वपूर्ण हुन्छ ।प्रारम्भिक कक्षाका बालबालिकाहरूको प्रारम्भिक पहिचानको दौरानमा सम्भावित कार्यगत सीमितता पहिचान भएको खण्डमा उक्त बालबालिकारूको क्षेत्रगत कार्यगत सीमितताको अवस्था वा जटिलता विश्लेषण गर्दै तथा तहगत अवस्था अनुरूप उक्त बालबालिकाहरूको दोस्रो तहको प्रारम्भिक पहिचानको कार्य सञ्चालन गरिने अपेक्षा गरिएको छ । उक्त दोस्रो तहको पहिचानका साथै थप आवश्यक पहिचान वा सुनिश्चितताका लागि र अन्य सेवासुविधा सुनिश्चतताका लागि सबै स्थानीय तहमा विद्यार्थी लेखाजोखा प्राविधिक समिति रहने छ । उक्त समितिद्वारा गरिने दोस्रो तहको पहिचानपश्चात्‌ पनि बालबालिकाहरूको कार्यगत सीमितता वा अपाङ्‌गताको पहिचान र सुनिश्चतताका लागि सम्बन्धित स्वास्थ्य संस्था वा सेवा प्रदायककामा थप रेफल गर्ने प्रावधानसमेत तय गरिएको छ । यसरी सम्भावित बालबालिकाहरूको कार्यगत सीमितता वा अपाङ्‌गता सुनिश्चिततासँगै दोस्रो तहको पहिचानका क्रममा थप स्वास्थ्य सेवाबाहेक बालबालिकाहरूको अवस्था तथा आवश्यकता अनुरूप व्यवस्था, परिचयपत्र तथा शैक्षणिक सेवासुविधाका लागि समेत सम्बन्धित निकाय तथा सरोकारवालाकामा प्रेषण  गर्नुपर्ने व्यवस्था निर्धारण गरिएको छ । तसर्थ यस सत्रमा प्रेषण  सेवा किन, कसका लागि, सेवा प्रदायकहरू तथा प्रेषण  गर्दा ध्यान दिनुपर्ने पक्षलगायत प्रेषण  फाराममा केन्द्रित भई छलफल गरिने छ ।

उद्देश्य: यस सत्रको अन्तमा सहभागीहरूदेहायका कार्य गर्न सक्षम हुने छन् :

· दोस्रो तहको लेखाजोखा र प्रेषण  सेवाको परिचय, उद्देश्य, महत्त्व तथा  प्रेषण सेवाको प्रावधानबारे बताउन 
·  दोस्रो तहको लेखाजोखा र प्रेषण  सेवाको प्रक्रियाबारे बताउन
· सम्भावित प्रेषण  सेवाहरू, सेवा प्रदान गर्दा ध्यान दिनुपर्ने पक्षहरू तथा  सेवा प्रदायकहरूबारे बताउन
· प्रेषण  सेवाको नमुना फाराम भरेर प्रदर्शन गर्न
विषयवस्तु 
· दोस्रो तहको लेखाजोखा र प्रेषण  सेवाको परिचय, उद्देश्य, महत्त्व तथा प्रेषण  प्रावधान 
· दोस्रो तहको लेखाजोखा र प्रेषण  सेवा आवश्यक पर्ने सम्भावित बालबालिकाहरू तथा प्रेषण  प्रक्रिया
· सम्भावित प्रेषण  सेवाहरू, प्रेषण  सेवा प्रदान गर्दा ध्यान दिनुपर्ने पक्षहरू तथा प्रेषण  सेवा प्रदायकहरू
· प्रेषण  सेवाको नमुना फाराम

सामग्री : बोर्ड मार्कर, मेटाकार्ड  न्यूजप्रिन्ट पेपर ,  प्रोजेक्टर, स्लाइड,साइन पेन,नमूना फाराम 

विस्तृत क्रियाकलाप 
	क्रि. नं.
	क्रियाकलाप विस्तृतीकरण
	समय

	१
	विषय परिचय 
· अन्तरक्रियाको माध्यमबाटविषयवस्तु, उद्देश्य र औचित्यबारे ब्याख्या गरिदिनुहोस् । 
	५मिनेट	

	२
	दोस्रो तहको लेखाजोखा र प्रेषण सेवाको परिचय, उद्देश्य र महत्त्व 
· सहजकर्ताले अन्तरक्रियात्मक रूपमा छलफल गर्दै  दोस्रो तहको लेखाजोखा र प्रेषण सेवा वा सिफारिसको परिचय, उद्देश्य, महत्त्व तथा परियोजनाअन्तर्गतका प्रावधानहरूबारे तयार गरिएको प्रस्तुतिसँगै सहजीकरण गर्नुहोस् ।
· प्रस्तुतिसँगै  दोस्रो तहको लेखाजोखा र प्रेषण सेवा कहिले गर्ने ? कसले गर्ने ? जस्ता विषयमा समेत सहभागीहरूलाई अन्तरक्रियात्मक रूपमा छलफल गराउँदै जानकारी गराउनुहोस् ।
	२० मिनेट

	३
	दोस्रो तहको लेखाजोखा र प्रेषण  सेवाको प्रक्रिया तथा सेवा प्रदायकहरू 
· सहभागीहरूलाई ३ समूहमा विभाजन गर्नुहोस् । 
· समूह १ लाई  दोस्रो तहको लेखाजोखा र प्रेषण  सेवामा आवश्यक पर्ने सम्भावित बालबालिकाहरू तथा प्रेषण सेवाको प्रक्रिया उल्लिखित सम्बन्धित पाठपत्र वितरण गरेर अध्ययन गर्न लगाउनुहोस् । अध्ययन सँगसँगै बुँदाहरू टिपोट गरेर प्रस्तुत गर्न लगाउनुहोस् । 
· समूह २ लाई सम्भावित  दोस्रो तहको लेखाजोखा र  प्रेषण  सेवाहरू तथा प्रेषण गर्दा ध्यान दिनुपर्ने कुराहरू उल्लिखित पाठपत्र प्रदान गर्ने र अध्ययन गर्न लगाउनुहोस्। अध्ययन सँगसँगै बुँदाहरू टिपोट गरेर प्रस्तुत गर्न लगाउनुहोस् ।
· त्यसैगरी समूह ३ लाई  दोस्रो तहको लेखाजोखा र प्रेषण  सेवाका लागि सेवाप्रदायकहरूको सूचि उल्लिखित पाठपत्र वितरण गरेर अध्ययन गर्न लगाउनुहोस्। अध्ययनसँगै बुँदाहरू टिपोट गर्दै प्रस्तुति गर्न लगाउनुहोस् । 
· प्रस्तुतिसँगै अन्तरक्रियात्मक रूपमा छलफल सञ्चालन गर्दै सहजीकरण गर्नुहोस् ।
	३० मिनेट

	४
	प्रेषण सेवाको नमुना फाराम तथा अभ्यास
· माथिकै समूह अनुरूप सहभागीहरूलाई ३ समूहमा नै बस्न लगाउनुहोस्। 
· प्रत्येक समूहलाई प्रेषण  सेवाका लागि नमुना फाराम वितरण गर्नुहोस्। साथै प्रत्येक समूहलाई १।१ ओटा नमुना घटना वितरण समेत गर्नुहोस्। उक्त घटनामा रहेर सो फाराम भरेर प्रदर्शन गर्न लगाउनुहोस्। 
· नमुना फाराम प्रदर्शनसँगै सहजकर्ताले आवश्यकता अनुरूप सहजीकरण गर्नुहोस्। 
नमूना घटनाहरू
घटना १.
नेपालगञ्ज उ.म.न.पा ३ स्थित राष्ट्रिय मा.वि. कक्षा २ मा अध्ययनरत वर्ष ७ का सविनलाई सुन्नमा समस्या छ । मनमायाका छोरा सविनलाई दोस्रो तहको पहिचान गरिसक्दा उनलाई दुवे कान सुन्नमा कठिनाइ एकदमै धेरै देखियो । सुमनले एकदमै जोडसँग बोल्दा पनि प्रष्ट सुन्न सक्दैनन् । उनको सिकाइ पनि कमजोर छ । उनको बुबालाई पनि यसबारेमा प्रारम्भिक पहिचान गर्दा मात्र थाहा भयो ।विद्यालय स्तरीय पहिचान तथा दोस्रो तहको पहिचानका क्रममा पनि उनको सुनाइ सम्बन्धी दुबै कानमा समस्या भएको सम्भावना देखिएको छ ।
घटना २. 
वीरेन्द्रनगर .न.पा ३ स्थित जनजागरण मा.वि. कक्षा ३ मा अध्ययनरत वर्ष ८ की सपीनलाई देख्नमा समस्या छ । रामबहादुरकी छोरी सपीनलाई अस्पतालमा चेक गराउँदा उनलाई न्यून दृष्टियुक्तसम्बन्धी समस्या भएको पुष्टि भएको छ । उनलाई न्यूनदृष्टियुक्त व्यक्तिलाई चाहिने सहायता सामग्रीसमेत आवश्यक देखिन्छ । सपीनसँग अपाङ्‌गता परिचयपत्र पनि छैन । सपीन घरबाट विद्यालय सार्वजनिक बसमा आउने जाने गर्दछिन् । उनलाई दुवै आँखामा हेर्न समस्या भएकाले पनि होला सपीनले पढ्दा पनि आँखा नजिकै लगेर मात्र राम्रोसँग पहिचान गर्न सक्ने रहेछिन् । उनको सिकाइ पनि दिनप्रतिदिन निकै नै कमजोर हुँदै छ । कक्षा ३ मा अध्ययन गर्दा पनि उनले मात्रा लागेका वर्ण तथा शब्दहरू पढ्न सक्दिनन् । उनका साथीहरूले पढ्ने सामग्रीहरू पनि सपीनलाई पढ्न कठिन हुन्छ । 
घटना ३.
राप्तीसोनारी गा.पा. २ स्थित श्री नमुना आ.वि.को कक्षा १ मा अध्ययन गर्ने वर्ष ६ का सुमनलाई तीव्र बौद्धिक अपाङ्‌गता रहेको कुरा डाक्टरको चेकजाँचपश्चात् पत्ता लागेको छ । सुमनको अपाङ्‌गता परिचयपत्र पनि छैन । शिक्षकले जुन क्रियाकलाप गराउँछन्, त्यही कार्य दोहर्‍याइरहन्छन् । अन्य क्रियाकलाप गराउन खोज्दा पटक्कै मान्दैनन् । उनलाई मिल्ने चित्रात्मक खालका शैक्षणिक सामग्रीहरू पनि प्राय कक्षाकोढामा छैनन् । प्राय बोल्न पनि कमै बोल्छन् । उनले कक्षा १ को अन्तसम्म पुग्दा पनि कुनै पनि अक्षरहरू चिन्न सक्दैनन् । साथीहरूसँग खेल्न पनि खेल्दैनन्, एकोहोरो कक्षामा बसिराख्छन् र शिक्षकलाई उनको सिकाइ सुधार गर्न निकै कठिन भएको छ । सुमनको कठिनाइबारे उनका अभिभावक माया थारूलाई पनि थाहा थिएन । प्रारम्भिक पहिचान तथा रेफर गरेपश्चात् डक्टरको चेकजाँचपछि मात्र उनलाई यसबारेमा जानकारी भयो । 
· नमुना घटनामा रहेर प्रेषण सेवाको फाराम प्रदर्शनपश्चात् सहजकर्ताले अन्य व्यवस्थापकीय तथा शैक्षणिक सेवासुविधाहरूका बारेमा गर्नपर्ने प्रेषण सेवाका बारेमा रहेका प्रावधानहरूका बारेमा समेत प्रस्तुति अनुरूप अनतरक्रियात्मक रूपमा जानकारी गराउनुहोस् । 
	३० मिनेट

	५
	प्रतिबिम्बन
तलका नमुना प्रश्नहरूमा प्रश्नोत्तर तथा अन्तरक्रिया गर्दै सत्रको समीक्षा गर्नुहोस् ।
· दोस्रो तहको लेखाजोखा र प्रेषण  सेवा किन महत्त्वपूर्ण छ ? 
· दोस्रो तहको लेखाजोखा र प्रेषण सेवा कस्ता बालबालिकाहरूलाई गर्नुपर्ने रहेछ ? 
· प्रेषण का लागि सेवा प्रदायकहरू को को हुन सक्ने रहेछन् ?
· प्रेषण  गर्दा के कस्ता कुराहरूमा ध्यान दिनुपर्ने हुन्छ ? 
	५ मिनेट

दिन : तेस्रो     		            सत्र : तेस्रो  		               समय : ९० मिनेट

परिचय 
नेपालमा शिक्षा क्षेत्रको व्यवस्थापन एवम् सूचना प्रणालीलाई व्यवस्थित गर्ने प्रयासमा सन् १९६२ देखि नेपालमा पहिलोपटक इमिस प्रणालीको सुरुआत गरी १९९९ मा शिक्षा विभागमा विद्यालय स्तरीय शैक्षिक व्यवस्थापन सूचना प्रणाली स्थापित गरिएको हो। यसको विकासक्रम हुँदै जाँदा सन् २०१४ विद्युतीय सूचना प्रणालीको सुरुआत भयो। यस प्रणालीमा विद्यालय तथा विद्यार्थीहरूको समग्र जानकारी तथा सूचनालाई व्यवस्थित ढङ्गले सुरक्षित राख्ने तथा आवश्यकता अनुरूप तथ्याङ्‌क झिक्न र प्रयोग समेत गर्न सकिने गरी राखिन्छ र सूचनालाई विद्यालयको शैक्षिक योजना एवम् कार्यक्रम निर्माणमा प्रयोग समेत गरिन्छ। यस शैक्षिक व्यवस्थापन सूचना प्रणालीमा अपाङ्‌गता भएका बालबालिका सम्बन्धी तथ्याङ्‌क भएको तर तथ्याङ्‌कमा बालबालिकाको अपाङ्‌गताको सम्बन्धमा आवश्यक सूचना खण्डीकृत रूपमा प्राप्त हुन नसकेको अवस्था रहेको छ। सबै प्रकारका अपाङ्‌गता, अपाङ्‌गताको वर्गीकरण र गम्भीरतालगायतका खण्डीकृत सूचना प्राप्तिसहित अपाङ्‌गता भएका बालबालिकाको तथ्याङ्‌क सुधारको लागि एकीकृत शैक्षिक सूचना व्यवस्थापन प्रणालीको सुदृढीकरण गर्ने उद्देश्यका साथ परियोजनाले उपप्रणाली सफ्टवेयरको निर्माण गरिएको हो। एकीकृत इमिस उपप्रणाली सफ्टवेयरको मुख्य उद्देश्य, विद्यालय स्तरमा गरिने बालबालिकाहरूको प्रारम्भिक पहिचानको तथ्याङ्‌क भर्न र व्यवस्थापन गर्न विद्यालयलाई सहयोग गर्नु हो। यस सफ्टवेयरले विद्यालयका प्रारम्भिक कक्षामा अध्ययनरत तथा भर्ना भएका सम्पूर्ण विद्यार्थीहरूको विद्यालय स्तरमा हुने प्रारम्भिक पहिचानमार्फत सम्भावित कार्यगत सीमितताको पहिचान गर्ने, चिकित्सकीय जाँचद्वारा पहिचान गरिएका अपाङ्‌गता विवरण र आवश्यक शैक्षिक सेवा तथा अन्य सहयोग उपलब्ध सम्बन्धित तथ्याङ्‌कको उचित व्यवस्थापन गर्नमा सहयोग गर्ने छ। 

उद्देश्य : यस सत्रको अन्तमा सहभागीहरूले देहायबमोजिमका सक्षमताहरू हासिल गर्ने छन् M	
·      एकीकृत इमिस प्रणालीको पृष्ठभूमिसहित यसको विकासक्रमबारे सर्सती बताउन र दोस्रो तहको लेखाजोखामा एकीकृत इमिस प्रणाली प्रयोगको महत्त्व व्याख्या गर्न
· एकीकृत इमिस प्रणालीका मुख्य मुख्य स्वरूपहरू तथा यसमा संलग्न जानकारीहरूबारे बताउन
· एकीकृत इमिस उपप्रणाली निर्माण गर्नुको उद्देश्यबारे व्याख्या गर्न
· उपप्रणालीभित्रका मुख्य मुख्य सूचना वा तत्त्वहरूबारे बताउन
·      गहन लेखाजोखाको फर्म्याट प्रयोग गर्दै दोस्रो तहको लेखाजोखा गर्दा गर्नुपर्ने कामहरूको बारेमा बताउन
विषयवस्तु 
· एकीकृत इमिसको पृष्ठभूमि, स्वरूप तथा एकीकृत इमिसले दिने जानकारी वा सूचना
· उपप्रणाली, यसको उद्देश्य र उपप्रणालीमा अपाङ्‌गतासम्बन्धी सूचना राख्नुको आवश्यकता
· उपप्रणालीका विविध स्वरूप तथा यसका विशेषताहरू 
· दोस्रो तहको लेखाजोखा अथवा गहन लेखाजोखामा एकीकृत इमिस प्रणाली प्रयोग

सामग्री : बोर्ड मार्कर, मेटाकार्ड  न्यूजप्रिन्ट पेपर ,  प्रोजेक्टर, स्लाइड,साइन पेन,नमूना फाराम 




सहजीकरण क्रियाकलाप
	क्रि. नं.
	क्रियाकलाप विस्तृतीकरण
	समय

	१
	अन्तरक्रियाको माध्यमबाट सत्रको परिचय, उद्देश्य र औचित्यको बारेमा जानकारी गराउनुहोस् ।
	५ मिनेट

	२
	एकीकृत इमिस र उपप्रणालीको परिचय 
· अन्तरक्रियात्मक रूपमा छलफल गर्दै इमिसको परिचय गराउनुहोस् । परिचय दिँदा माथि पृष्ठभूमिमा उल्लिखित इमिसको छोटो पृष्ठभूमि र विकासक्रमबारे अन्तर्क्रियात्मक रूपमा 
बताउनुहोस् । 
· उपप्रणाली किन, परिचय, उद्देश्य र महत्त्वबारे पावरप्वाइन्ट स्लाइडहरूमार्फत छलफल गर्दै जानकारी गराउनुहोस् ।
	२० मिनेट

	३
	एकीकृत इमिस उपप्रणालीका विविध स्वरूप तथा यसका विशेषताहरूको प्रदर्शन
· प्रदर्शन विधिमार्फत प्रारम्भिक पहिचानको प्रश्नावलीसहितको Excel based उपप्रणालीमा विद्यालय स्तरीय प्रारम्भिक पहिचानको प्रतिक्रिया भर्ने तरिका देखाउनुहोस् ।
· वेबमा आधारित एकीकृत इमिस उपप्रणालीका विविध स्वरूप तथा विशेषताहरूलाई प्रदर्शन गर्दै छलफल गर्ने र प्रष्ट पारिदने गर्नुहोस् । 
· प्रदर्शनपश्चात् इमिस उपप्रणाली कार्यान्वयनमा ककसको भूमिका र जिम्मेवारी हुन्छन् र विद्यार्थी मूल्याङ्‌कन प्राविधिक समितिको (SATC) के कस्ता भूमिका र जिम्मेवारीहरू हुन्छन् भन्ने कुराको व्याख्या सहजकर्ताले गरिदिनुहोस् ।
· दोस्रो तहको वा गहन लेखाजोखाको फर्म्याट अभ्यासको लागि वितरण गर्नुहोस् । सहजकर्ताले सो फर्म्याट प्रयोग गर्दै विद्यार्थी मूल्याङ्‌कन प्राविधिक समितिका पदाधिकारीहरूले दोस्रो तहको लेखाजोखा गर्दा गर्नुपर्ने कामहरूको बारेमा डेमो गरिदिने र पछि अभ्यास गराउने गर्नुहोस्।
· अभ्यासको दौरान सहजकर्ताले आवश्यकताअनुसार सहयोग गर्नुहोस्।
	६० मिनेट

	४
	प्रतिबिम्बन
· अन्तर्रक्रियात्मक छलफल गर्दै सेसनको समीक्षा गर्नुहोस् ।
· प्रश्नहरू: १. एकीकृत इमिस उपप्रणालीमा बालबालिकाको नाम नामेसीलगायतका विवरणको स्रोत के हो ? २. उपप्रणालीमा एकीकृत इमिस मुख्य प्रणालीबाट बालबालिकाको विवरण ल्याउनुका फाइदाहरू के के हुन् ? ३. उपप्रणालीको Excel based प्रणाली के हो र यसमा कस्ता तथ्याङ्‌कहरू राखिन्छ ? ४. एकीकृत इमिस उपप्रणालीका प्रयोगकर्ता को को र कुन कुन निकाय हुन् ? ५. अपाङ्‌गताको लागि निर्मित यस उपप्रणालीबाट कस्ता प्रकारका सूचना प्राप्त हुन्छन र यी सूचनाको प्रयोग विभिन्न तहमा कसरी ल्याउन सकिन्छ ? ६. SATC ले इमिस उपप्रणालीमा भएका तथ्याङ्‌कहरू कहिले, केका लागि र कसरी प्रयोग गर्ने ? ७. दोस्रो तहको लेखाजोखा गर्दा दिएको फर्म्याटअनुसार SATC ले मुख्य के के काम गर्नुपर्ने रहेछ ?
	५ मिनेट

९. वैयक्तिक शैक्षिणिक योजना (Individualized Education Plan-IEP) र
[bookmark: _Toc111795803]वैयक्तिक परिवार सेवा योजना (Individualized Family Service Plan-IFSP) 

दिन : तेस्रो  		 	            सत्र : चौथो  			       समय : ९० मिनेट

परिचय 
अपाङ्‌गता वा कार्यगत सीमितता भएका बालबालिकाहरूको शारीरिक, मानसिक, बौद्धिक तथा संवेगात्मक अवस्थाको आधारमा सिकाइ सक्षमता र आवश्यकता फरक फरक हुँदा उनीहरूको सक्षमता, कठिनाइ, रुचि तथा सिकाइ अवस्थाको आधारमा पाठ्यक्रमले निर्दिष्ट गरेको सिकाइ उपलब्धिहरू हासिल गर्नका लागी सहयोग पुर्‍याउन वैयक्तिक शैक्षिणिक योजनाको आवश्यकता पर्दछ। यस सत्रमा वैयक्तिक शैक्षणिक योजना, यसको महत्त्व र निर्माण प्रक्रियाको बारेमा छलफल गरिने छ। 
प्रारम्भिक बालविकास उमेर समूहका बालबालिकाको विकासात्मक अवस्था पहिचान गरी उनीहरूलाई प्रधान गर्नुपर्ने सहयोग तथा सेवाहरूको विषयमा गरिने योजना हो। यो योजनाले विकासात्मक समस्या र समाधानका उपायहरू पहिचान गर्दछ। यसबाट विकासमा कठिनाइ भएका बालबालिकाका अवस्था अझ बिग्रनबाट रोकी सर्वाङ्गीण विकासका लागि विभिन्न सहयोगहरू गर्दछ। अभिभावक र शिक्षकको सहभागितामा बालबालिकाको आवश्यकता अनुरूपका दैनिक क्रियाकलापहरूको त्रैमासिक योजना तयार गरिन्छ। साथै दैनिक क्रियाकलापहरूको उपलब्धिको त्रैमासिक समीक्षा गर्दै सो योजनालाई अद्यावधिक गरिन्छ। वैयक्तिक परिवार सेवा योजना तयार गर्दा अभिभावकका साथै परिवारका अन्य सदस्यको सहभागिता सुनिश्चित गर्नुपर्दछ। 

उद्देश्य : यस सत्रको अन्तमा सहभागीहरूले देहायबमोजिमका सक्षमताहरू हासिल गर्ने छन् : 
· वैयक्तिक शैक्षणिकक योजनाको महत्त्व बताउन 
· कार्यगत सीमितता भएका बालबालिकाहरूको सिकाइमा हुने कठिनाइहरू पहिचान गर्न 
· वैयक्तिक शैक्षणिक योजना निर्माण प्रक्रियाबारे व्याख्या गर्न
· वैयक्तिक शैक्षणिक योजना निर्माणमा शिक्षक र अभिभावकको भूमिकाबारे बताउन
· दिइएको फाराम प्रयोग गर्दै वैयक्तिक शैक्षणिक योजना निर्माण गर्न
· वैयक्तिक परिवार सेवा योजनाको परिचय, उद्देश्य, महत्त्व तथा वैयक्तिक परिवार सेवा योजना निर्माणमा अभिभावक र परिवारको भूमिकाबारे बताउन 
· वैयक्तिक परिवार सेवा योजना निर्माण टोली तथा योजना निर्माण प्रक्रियाबारे बताउन

विषयवस्तु 
· वैयक्तिक शैक्षणिक योजनाको परिचय 
· कार्यगत सीमितता भएका बालबालिकाहरूको सिकाइमा हुने कठिनाइ
· वैयक्तिक शैक्षणिक योजनाको फाराम 
· वैयक्तिक शैक्षणिक योजना निर्माणमा शिक्षक र अभिभावकको भूमिका 
· वैयक्तिक शैक्षणिक योजना निर्माण अभ्यास 
· वैयक्तिक परिवार सेवा योजनाको परिचय, उद्देश्य, महत्त्व तथा योजना निर्माणमा अभिभावक र परिवारको भूमिका 
· वैयक्तिक परिवार सेवा योजना निर्माण टोली तथा योजना निर्माण प्रक्रिया
· वैयक्तिक परिवार सेवा योजनाको चरण
सामग्री : बोर्ड मार्कर, मेटाकार्ड  न्यूजप्रिन्ट पेपर ,  प्रोजेक्टर, स्लाइड,साइन पेन,नमूना फाराम 



सहजीकरण क्रियाकलाप 
	क्रि. नं.
	क्रियाकलाप विस्तृतीकरण
	समय

	१
	अन्तर्क्रियात्मक छलफल गर्दै सत्रको परिचय, उद्देश्य र औचित्यबारे जानकारी गराउनुहोस् । 
	५ मिनेट

	२
	वैयक्तिक शैक्षणिक योजनाको परिचय र महत्त्व तथा ढाँचाले समेटेका विषयवस्तुहरू
· सहभागीहरूलाई कार्यगत सीमितता भएका बालबालिकाहरूको सिकाइमा सहजता ल्याउनका लागि केकस्ता उपायहरू अवलम्बन गर्न सकिन्छ भनी मस्तिष्क मन्थन गर्न लगाउने र सहजकर्ताले बोर्डमा सहभागीबाट आएका बुँदाहरूलाई टिप्दै जानुहोस्। 
· सहभागीको बिचार वा बुँदाहरूका आधारमा वैयक्तिक शैक्षणिक योजना पनि एक हो भनी यसको बारेमा जानकारी गराउनुहोस् ।
· त्यपश्चात सहभागीहरूलाइ आवश्यकता अनुरूप समूहमा विभाजन गर्नुहोस् ।
· प्रत्येक समूहलाई वैयक्तिक शैक्षणिक योजनाको बारेमा पाठपत्र वितरण गर्ने र जोडी जोडीमा बसेर वै.शै.यो. को परिचय र महत्त्वबारे अध्ययन र छलफल गर्न लगाउने गर्नुहोस् । 
· अध्ययन र छलफलपश्चात् केही जोडीलाई वैयक्तिक शैक्षणिक योजनाको परिचय र महत्त्व तथा समेटिएका विषयवस्तुहरूबारे भन्न लगाउनुहोस् ।
· आवश्यकता अनुरूप सहजकर्ताले परिचय र महत्त्वमाथि प्रष्ट पारिदिनुहोस्।		
	२० मिनेट	

	३
	वैयक्तिक शैक्षणिक योजना निर्माण अभ्यास 
· सहभागीहरूलाई ३/३ जनाको समूहमा बस्न लगाउनुहोस्। 
· प्रत्येक समूहमा १ जनालाई प्र.अ., १ जनालाई कक्षा शिक्षक र १ जनालाई अभिभावकको भूमिकाका लागि जिम्मेवारी दिनुहोस्। 
· प्रत्येक समूहलाई एउटा घटना र वैयक्तिक शैक्षणिक योजनाको ढाँचा दिनुहोस्। (स्रोत सामग्री वा उपलब्ध वै.शै.यो. अनुरूप) 
· दिइएको घटना अनुरूप व्यक्तिगत विवरण, सक्षमता, अवरोध, रुचि, अवस्था मूल्याङ्‌कनसहित सो विद्यार्थीको प्रथम त्रैमासिकका लागि समग्र वैयक्तिक शैक्षणिक योजना निर्माणमा आआफ्नो भूमिका निर्वाह गर्दै योजना तयार गर्न लगाउनुहोस्। 
· तयार पारिएको योजनालाई सहभागितात्मक रूपमा प्रस्तुतीकरण गर्न लगाउनुहोस्।
· प्रस्तुतिपश्‍चात् समग्र छलफललाई समेट्ने गरी सहजकर्ताको तर्फबाट निस्कर्षसहित प्रष्‍ट पार्नुहोस्। 

नमुना मामिला अध्ययनहरू 
मामिला अध्ययन १ 
वर्ष ८ की समीरा चौधरी थारु मातृभाषा बोल्ने राप्ती सोनारी गाउँपालिका-४ निवासी आशाराम चौधरीकी छोरी हुन्। उनी श्री नेपाल राष्ट्र आधारभूत विद्यालयमा कक्षा २ मा पढ्छिन्। उनी बौद्धिक रूपमा कठिनाइ भएकी बालिका हुन् र उनीसँग “ख” वर्गको निलो अपाङ्‌गता परिचयपत्र पनि छ। समीरालाई सुन्‍न, देख्‍न, बोल्न, हिँड्‌डुल गर्न त्यति धेरै समस्या छैन। उनलाई सम्झिन, लेख्‍न र ध्यान केन्द्रित गर्न समस्या छ। उनलाई गीत गाउन र नाच्न मनपर्छ। कक्षा २ को अन्ततिर आइसक्दा पनि उनले मात्रा लागेका अक्षर तथा शब्दहरू पढ्न सक्दिनन् ।उनलाई छोटो सरल वाक्य पढ्न कठिन छ। चित्रको वर्णन गर्न पनि सक्दिनन्। उनलाई अक्षर लेख्‍न निकै कठिन हुन्छ। १ देखि ९ सम्मको अङ्क पनि चिन्‍न कठिन छ। समीरालाई लुगा वा जुत्ता लगाउन अरूको सहयोग आवश्यक पर्छ। 
मामिला अध्ययन २  
नुसरत अली खान अवधि मातृभाषा बोल्ने बैजनाथ गा.पा.-३ बस्ने मन्सुर अली खानका ८ वर्षिय छोरा हुन्। उनी आदर्श आधारभूत विद्यालयमा कक्षा २ मा पढ्छन्। नुसरतमा सुनाइसम्बन्धी कठिनाइ छ। उनले श्रवणयन्त्रको प्रयोग गर्छन् तर पनि कक्षामा पछाडि बस्दा सुन्‍नमा कठिनाइ हुन्छ। उनको अभिभावकलाई आफ्नो बच्चालाई अझै पनि सुन्‍नमा समस्या छ भन्‍नेबारे जानकारी छैन। उनलाई हेर्न, बोल्न, हिँड्‌डुल गर्न कुनै कठिनाइ छैन। कक्षामा शिक्षकले बोलेको कुराहरू स्पष्ट सुन्‍न नसकेको कारणले उनको पढाइ र सिकाइमा असर परिरहेको छ। उनले सरल तथा जटिल शब्दहरू पढ्न र लेख्‍न सक्दैनन्। एकल अङ्कहरू (१-९) चिन्‍न सक्छन् तर सामान्य जोड र घटाउ गर्न सक्दैनन्। 
मामिला अध्ययन ३  
हिमाल गा. पा. ३ बस्ने बाबुकाजी तामाङका १० वर्षीय छोरा रबिन तामाङ सरस्वती आ.वि.को कक्षा ३ मा अध्ययन गर्दछन्। उनको घरमा सबैजना तामाङ भाषा बोल्दछन्। उनलाई देख्‍नमा कठिनाइ छ र उनले ग वर्गको पहेँलो रङको अपाङ्‌गता परिचयपत्र प्राप्‍त गरेका छन्। रबिन चश्मा लगाउँछन् तर पनि बोर्डमा लेखेका कुरा ठम्याउन उनलाई गाह्रो हुन्छ। रबिनलाई जटिल किसिमका शब्द तथा अनुच्छेद पढ्न र लेख्‍नमा पनि समस्या छ । पढेका कुरा पनि सम्झिन र त्यससँग सम्बन्धित प्रश्‍नको उत्तर दिन पनि कठिन हुन्छ। उनलाई सामान्य जोड घटाउ गर्न पनि कठिनाइ छ। उनलाई बोल्न, सञ्चार गर्न, हिँड्‌डुल गर्न, सुन्‍न केही पनि कठिनाई छैन। उनलाई फुटबल खेल्न र चित्र बनाउन साह्रै मनपर्छ। कक्षामा रमाइला चुट्‌किलाहरू भन्‍न पनि रुचाउँछन्। रबिन आफ्नो व्यक्तिगत कार्यहरू जस्तो कपडा लगाउने, जुत्ता लगाउने, दात माझ्‍ने जस्ता काम आफैँ गर्दछन्। उनको बुवाआमालाई पनि उनको पढाइबारे खासै चासो छैन। 
	३० मिनेट

	४
	वैयक्तिक परिवार सेवा योजना, उद्देश्य र महत्त्व तथा वैयक्तिक परिवार सेवा योजना निर्माण टोली तथा योजना निर्माण तरिका र चरण
· सहजकर्ताले अन्तरक्रियात्मक रूपमा छलफल गर्दै  वैयक्तिक परिवार सेवा योजनाको परिचय, उद्देश्य, महत्त्व तथा योजना निर्माणमा परिवार र अभिभावकको भूमिकाबारे तयार गरिएको प्रस्तुतिसँगै सहजीकरण गर्नुहोस् ।
· प्रस्तुतिसँगै  वैयक्तिक परिवार सेवा योजना कसरी गर्ने ? कहिले गर्ने ? कसले गर्ने ? जस्ता विषयमासमेत सहभागीहरूलाई अन्तरक्रियात्मक रूपमा छलफल गराउँदै जानकारी गराउनुहोस्।
· त्यसैगरी सहजकर्ताले अन्तरक्रियात्मक रूपमा छलफल गर्दै वैयक्तिक परिवार सेवा योजना निर्माण टोली तथा योजना निर्माण तरिका र चरणबारे तयार गरिएको प्रस्तुतिसँगै सहजीकरण गर्नुहोस्।
	३० मिनेट

	५
	प्रतिबिम्बन
· प्रश्नोत्तर एवम् अन्तर्क्रियाको माध्यमबाट सहभागीहरूको बुझाई थाहा पाउन निम्न प्रश्‍नहरू
गर्नुहोस् । 
· वैयक्तिक शैक्षणिक योजना भनेको के हो ?
· वैयक्तिक शैक्षणिक योजना निर्माण प्रकियामा कसको भूमिका बढी महत्त्वपूर्ण हुन्छ ? किन ?
· वैयक्तिक शैक्षणिक योजनामा समावेश गरिएका कुनै पाँचओटा विषयक्षेत्रहरू उल्लेख गर्नुहोस्।
· वैयक्तिक परिवार सेवा योजना रेफरल सेवा किन महत्त्वपूर्ण छ < 
· वैयक्तिक परिवार सेवा योजना कस्ता बालबालिकाहरूलाई गर्नुपर्ने रहेछ <  
· वैयक्तिक परिवार सेवा योजना निर्माणमा अभिभावक र परिवारको भ"मिका के के हुन सक्ने रहेछन् <  
	५ मिनेट

१०. स्रोत कक्षा सञ्चालन मापदण्ड (Resource Class Minimum Standard)

दिन :तेस्रो  		                   सत्र : चौथो   		           समय : ९० मिनेट

परिचय
मूलधारका सामुदायिक विद्यालयहरूमा खास किसिमका वा एकै प्रकारका अपाङ्‌गता भएका बालबालिकालाई एउटा निश्चित स्थानमा राखेर कक्षा सञ्चालन गरिन्छ । यसरी एकै प्रकारका अपाङ्‌गता भएका बालबालिकाहरूको शैक्षिक अधिकारलाई सुनिश्चत गर्नको लागि नेपाल सरकारले सोत कक्षा तथा विशेष विद्यालयको व्यवस्था गरेको छ । स्रोत कक्षातथा विशेष विद्यालयबाट अपाङ्‌गता भएका बालबालिकाको शैक्षिक, सामाजिक, शारीरिक, नैतिक र चारित्रिक विकासमा सहयोग पुगेको छ । स्रोत कक्षा तथा विशेष विद्यालयमा अध्ययनरत बालबालिकाहरूको लागि उचित कक्षा कोठा, शौचालय, खेल खेल्ने स्थान, धारालगायत अन्य सरसफाइका साधन व्यवस्थित रूपले व्यवस्थापन गर्नको लागि नेपाल सरकार, शिक्षा, विज्ञान तथ प्रविधि मन्त्रालयबाट अनुदान सहयोगमा सञ्चालन भइरहेको छ । यस सत्रमा मूलधारका विद्यालय, स्रोतकक्षा र विशेष विद्यालयको परिचय, स्रोतकक्षा सञ्चालन न्यूनतम मापदण्ड, विद्यार्थी लेखाजोखा समितिको संरचना तथा भूमिका र अनुगमन चेकलिस्टबारे छलफल गरिने छ । 
उद्देश्यः यस सत्रको अन्तमा सहभागीहरूले देहायबमोजिमका कार्य गर्न सक्षम हुने छन् ।
· मूलधारका विद्यालय, स्रोतकक्षा र विशेष विद्यालयको परिचय बताउन
· स्रोत कक्षा सञ्चालन न्यूनतम मापदण्डहरुको सूचि बनाउन
अनुगमन तथा चेक लिस्टको प्रयोग गर्न
विषयवस्तुः
· स्रोत कक्षाको सञ्चालन न्यूनतम मापदण्ड
· अनुगमन तथा निरीक्षण चेकलिस्ट
सामग्री : बोर्ड मार्कर, मेटाकार्ड  न्यूजप्रिन्ट पेपर ,  प्रोजेक्टर, स्लाइड 
सहजीकरण क्रियाकलाप
	क्रि.नं
	क्रियाकलाप विस्तृतीकरण
	समय

	१
	अन्तरक्रियाको माध्यमबाट सत्रको परिचय, उद्देश्य र बारेमा जानकारी गराउनुहोस्।
	५ मिनेट

	२
	स्रोत कक्षा सञ्चालन मापदण्ड
निम्न क्रियाकलाप अवलम्बन गरी सत्र सञ्चालन गर्नुहोस् ।	
· सहभागीहरूलाई आवश्यकताअनुसार समूहमा विभाजन गर्नुहोस्। 
· सबै समूहलाई अपाङ्‌गता भएका विद्यार्थीहरूको लागि सञ्चालित न्यूनतम सक्षमताको एक एकओटा पाठपत्र वितरण गर्नुहोस् । (दृष्टिविहीन, बौद्धिक अपाङ्‌गता, शारीरिक अपाङ्‌गता र बहिरा अपाङ्‌गता भएका विद्यार्थीहरूका लागि सञ्चालित स्रोतकक्षाको न्यूनतम सक्षमता)
· आआफ्नो समूहमा पाठपत्रमा छलफल गर्नुहोस्। 
· समूहगत रूपमा छलफलमा आएका कुरालाई न्युजप्रिन्टमा टिपोट गर्न लगाउनुहोस् ।
· समूह प्रस्तुतीकरण गर्न लगाउनुहोस् ।
· सहजकर्ताले छलफलमा भएका विषयवस्तुबारे थप प्रष्ट पारिदिनुहोस् । 
	४० मिनेट

	४
	स्रोत कक्षा अनुगमन तथा निरीक्षण चेकलिस्ट
· सहभागीहरूलाई स्रोत कक्षा विशेष विद्यालय अनुगमन तथा निरीक्षणमा के के कुराहरू हेरिन्छ होला भनी सोध्नुहोस्। 
· सहभागीबाट आएका कुराहरू बोर्डमा वा न्युजप्रिन्टमा टिप्दै जानुहोस्।
· बोर्डमा टिपोट गरिसकेपछि ठुलो समूहमा छलफल गर्नुहोस् ।
· सहभागीहरूलाई अनुगमन तथा निरीक्षणको लागि तयार गरिएको चेकलिस्ट वितरण गर्ने र सो चेकलिस्टमा छलफल गरी प्रष्ट पारिदिनुहोस् ।
	४० मिनेट

	५
	प्रतिबिम्बन
(1) स्रोत कक्षामा कस्ता प्रकारका बालबालिकाहरू अध्यन गर्छन् ?
(2) मूलधारका विद्यालयहरूमा सञ्चालित स्रोतकक्षाहरू कति ओटा रहेको छ ?
(3) स्रोत कक्षा सञ्चालनका न्यूनतम २ ओटा मापदण्ड बताउनुहोस् ?
(4) कुन किसिमका अपाङ्‌गता भएका विद्यार्थीका लागि कम्तीमा १ ओटा स्लेट र स्टाइलसको व्यवस्था भएको हुनुपर्छ ? 
	५ मिनेट

